
 لنډیز

دغه  چيده   ایتړ ا ،ئد یو سانتقادي تفکر ته په کمه کچه پام  يک نوڅېړ او  ۍکوالیل توښپه پ          

 کيپه پام  کي ونوټبنس ليیاو تحص زیوونښد افغانستان په  کي ولهټاو په  نوڅېړ  ،ۍکوالیل توښپه پ دهدئپ

، سي لکیلمقاله و  يعنوان لاند ېتر همد چي ،ېسو لامل  ېهمدا تشه د د کيژبه  توښ . پسي ولیون

او  تودېم ېړنيڅي دي . د سو  ياندړ و یې ګيلېب توښاو پ یسو  حیانتقادي تفکر تشر کيمقاله  ېپه د

 لڅېړ و  ایتړ د انتقادي تفکر ا کينظام  ليید افغانستان په تحص چي ېسو  هڅاو ه دئکتابتوني  ولډ

او له  سي عرفيم کي ۍکوالیل توښخوا په پ ېو یانتقادي تفکر له  چيموخه دا ده  ېمقال ې . د دسي

د افغانستان  چي ييښ پایلي څېړني ې . د دسي ولړ ته پام را وا ېددئپ ېد کينظام  ليیخوا په تحص ېبل

 ونوټبنس ليیه تحصپ چيده  ایتړ  . ايږکي دلیل ایتړ ته جدي ا ېد انتقادي تفکر ود کينظام  ليیپه تحص

 سي یوکول الړیکزده چي سي سیتدر هیډټپه کچه انتقادي تفکر حداقل دوه کر ېدور  سانسید ل کي

دلال، د است ي،ړ قضاوت وک  ولډاو په عقلاني  قیپه دق هړ په ا تیفید خپل او نورو د استدلال د ک

 .يړ ک ړياصلاح او پياو برخي ياو کمروز  هښپه ن هګپه سمه تو  کيټکمزوري او د قوت 

 ، لیکواليتوښنظام، پ ليیانتقادي تفکر، تحص تفکر، :ېکلم ديیکل

  
 سریزه

پوهان او متخصصین، د لوړو زده کړو په بنسټونو  برخيکړو او لیکوالۍ ، زدهڅېړنيد 

د تفکر په ځانګړي توګه انتقادي تفکر په تدریس د ټینګار ترڅنګ، تفکر او انتقادي تفکر  کي

( . د افغانستان په ۱۳۹۱کړو  له اساسي موخو څخه بولي ) شریعتمداري، وده او پرمختګ  د زده

 . په دې مانا ئدمه ستونزه د انتقادي تفکر نشتوالی یوه تر ټولو مه کيتعلیمي او تحصیلي بنسټونو 

ه دې برخه او پ نستهد انتقادي تفکر تدریس  کيکړو مرکزونو زموږ په ښوونځیو او لوړو زده چي

اړتیا نه  يکړ ن استادانو د دغه مهارت د زدهجدي کار ته اړتیا ده . یو شمېر څېړونکو او د پوهنتو  کي

په دې صورت  سيونه نیول  کيانتقادي تفکر په پام  کيکړو په بهیر د زده يچي ده درک کړې . که 

دلال په خپل او د نورو د است چياو یقیني ده  دئکړیالانو وضعیت روښانه کوونکو او زدهد زده کي

س، به جدي ستونزه ولري . زموږ په ټول تحصیلي نظام ) لیسان کياو دلایلو د کیفیت په تشخیص 

تدریس  په  کړه اوکړیالانو ته حتی یو کرېډټ هم د انتقادي تفکر  زدههزد کيماستري، ډاکترۍ( 

وپرک) ه تیتپ کيي . ممکن په ځینو درسي واحدونو لکه لیکوالي او څېړنه سو نه دي نیول  کيپام 

او دومره لږ  يغیرمنظم ؛ خو دغه یادونيسيغیرمنظم( او ډېر ابتدايي ډول د انتقادي تفکر یادونه و 

ونکي او کو څ ډول اغېز نه لري . زیات شمېر زدهیه کيکړیالانو د لیکوالۍ په برخه د زده چي ،دي

ېزسونو باید په علمي مقالو، څېړنیزو لیکنو، مونوګرافونو، ت چيتصور کوي  داسيیو شمېر څېړونکي 

کولی  سيڅېړونکي ن يځين چيله شاعرانه تعبیرونو کار واخلو، یا هم ګورو  کياو ډيزرتېشنونو 

د  يکپه پوهنتونو او علمي مرکزونو  چيواضح لیکل وکړي، دا ټول د دې ښکارندويي کوي 

 پوره کولی . سين يکړیالانو اړتیاو نامنظم او د زدهلیکوالۍ تدریس 

 . دئسټ اصول د پوهنتوني لیکوالۍ بن يانتقادي تفکر او نقادانه لیکن چي ،دې ته مو باید پام وي

نور موارد د نقادانه تفکر معیارونه  طرفي او داسيالی، عمق، بې، پراخو وضاحت، دقت، صحت

 کيبرخو  راتلونکوپه  يمهمې دي د دې لیکن يډېر  کيپه پوهنتوني لیکوالي  چي برخيدي . دغه 

ه یې کم علمي اعتبار ب و نه نیسي، کيدغه اصول په پام  څېړني يعلم يچي ي دي . که سو تشریح 

 ينه کومنقادانه لیک چيوکړو  يږي او په دې به خب کيد نقادانه تفکر اصول مشخص  يوي . وړاند

 لري . ځانګړني

د څېړونکي او د نصاب ستر متخصصین د تفکر پر ارزښت د ټینګار ترڅنګ، د هغه روزل په علمي 

کړیالانو ته د  له اصلي موخو څخه بولي . له همدې امله علمي مرکزونه باید، زده کيمرکزونو 

انګړي زمینه برابره کړي .تفکر په ځ د تفکر د روزني کيلېږد پرځای، په هغوی  ياطلاعاتو د یواز 

 . سي په عملي او نظري ډول تدریس چيږي، نو اړینه ده کيتوګه انتقادي تفکر، په خپله نه روزل 

 وي .ک  يخب  يباند تدریس په څرنګوالي او روزنيدغه مقاله د انتقادي تفکر مؤلفې او د 

 ؟ئ. نقادانه تفکر څه شی د۱-۱
د خپل او نور د استدلال   چيافرادو ته زمینه برابروي  چي، دئهغه مهارت  1نقادانه یا انتقادي تفکر

د کیفیت په اړه کره او  عقلاني قضاوت  وکړي او د استدلال کمزوري ټکي په ښه ډول وپيژني . په 

د خپل استدلال  کيدې توګه څېړونکي او لیکوال د نقادانه تفکر له اصولو سره د بلدتیا په صورت 

  .سيه اقدام کولی او د هغو د پياړتیا لپار  سيد ضعف ټکي په سمه توګه پيژندلی 

ل ځای د هر تعریف په خپ چيي، سو  يبېلابېل تعریفونه او مؤلفې وړاندد نقادانه تفکر لپاره 

پیاوړي شخصیتونه دي او د انتقادي تفکر په اړه یې  کي . پاول او الډر په دې  برخه دئارزښت وړ 

د  مشترک ټکي زیات دي . کيو تعریفونو  سو يکړي دي . په وړاند څېړنيجدي او د ارزښت وړ 

ه دې کوي، پ یې ي پروسې تحلیل او ارزونهفکر  چي دئنقادانه تفکر هغه مهارت  )) دوی په اند

دغه تحلیل او ارزونه د انتقادي تفکر په مرسته دغو فکري پروسو ته وده او پرمختګ  چيمانا 

او  ياو مثبت کموي برخيمنفي  کي . د دوی په اند انتقادي تفکر زموږ په فکري مسیر  ((ښيخورب

  .(paul and Elder, 2020:9)کوي  يهم پیاوړ  ينور  برخي يپياوړ 

ړو، د کله موږ د خپل فکر په اړه فکر کول پيل ک چي ،په بله وینا انتقادي تفکر هغه مهال پيلېږي

 مینځهله  ياو نیمګړتیاو  برخي يد خپل فکر کمزور  چيخپل فکر په اړه د دې لپاره فکر کوو 

یو ځل  په خپل فکر چياړتیا ده  ،کمزوري ټکي نه وي کيزموږ په فکري پروسو  چيدا  یوسو، 

  .(Paul and Elder, 2020:6)ته اړتیا لري دا کار روزني چيبیا فکر وکړو او هغه کره او دقیق کړو، 

ر اضافه کوي و  برخيانتقادي تفکر د شخص فکر او فکري پروسو ته لار ښوونه کوي او پیاوړې 

ځه وړي . انتقادي تفکر په خپل ځان ارزونه کوي، ځان اصلاح کوي، او ینیې له م يتیاو او کمزو 

ورۍ غلبه محيمحورۍ او ټولنپه ځان چيدا وړتیا ورکوي  ته انتقادي تفکر لیکوال او څېړونکي

  .Paul and Elder, 2020:9)وکړي )

دغه  چيڅوک   .دئد تفکر په اړه تفکر  کي، بلدئتفکر نه  یوازيپه دې توګه انتقادي تفکر 

لري و  ځانګړني داسي چياصلاح کوي . هغه څوک  لاريمهارت لري خپل فکر د ارزیابي کولو له 

له  ایليپوپرک ډول فکر نه کوي او د تفکر اصول لیکوال ته د تفکر روښانه په نامنظم او تیت

او انګیزه د هغه د فکر په منلو او ولوژي دئد هغه شخصي ای چيپه ډاګه کوي . په دې مانا  وړاندي

د انتقادي تفکر ځانګړنه او مهارت ولري تل خپل فکر ارزوي  چياغیز نه لري . څوک  کينه منلو 

                                                           
1 Critical thinking   

لو ته یو شخص مستدللو پای داسيیې اصلاح کوي . د پاول او الډر په اند،  کياو د اړتیا په صورت 

د   . ((اړونده ډېتا راټولوي او ارزونه یې کوي ))ازمايي  مخيرسېږي او هغه د اړوندو معیارونو له 

 مخيه او د استدلال د پایلو ل مخيله  او ارزني نظامونو، له فرضیو څخه د پېژندني مختلفو فکري

عاتو ته کتنه موضو  مخيفکر کوي . په دې توګه هغه له مختلفو لیدلورو او د مختلفو مفروضاتو له 

لیدلوری  ، هردئمتعصب  نه  وړانديهېڅ یوه لیدلوري په یې ارزوي . په بله وینا د  پایليکوي او 

( د نقادانه تفکر لپاره   ۵:۱۳۹۲او ښې خوا یې را اخلي . )براون او کیلي، يپه کره ډول  ارزوي، مثبت

 ډول دي: لانديپه  چيکړې  وړانديدرې مؤلفې 

 الف . له اړوندو نقادانه پوښتنو سره بلدتیا؛

 د هغه لپاره د ځواب ویلو  وړتیا لرل؛ کيپه مناسبو وختونو ب . د دغو پوښتنو د پوښتېدو او 

 پ . له دغو پوښتنو څخه د فعالانه استفادې لپاره لېوالتیا؛

 (:۵:۱۳۹۲ډول دي ) براون او کیلي، لانديپه  يدغه پوښتن

 څه ده او مدعا )=پایله( کومه ده؟مسُله  . ۱

  . د استدلال دلایل کوم دي؟۲

 کلمې یا عبارات مبهم دي؟ ي . کوم۳

 دي؟ ياد ارزښتونه او ارزښتي فرضیې کوم . د تض۴

 دي؟ ي . توصیفي فرضیې کوم۵

 ؟ستهکومه ستونزه  کي . په کار ۶

 دقیق دي؟ چيک يتر کوم شواهد . ۷

 ؟ستهلو لاملونو ته اړتیا دئ . ب۸

 ي شمېرې تېر ایستونکي نه دي؟سو  وړاندي . ۹

 ي؟سو  . کوم مهم اطلاعات نه دي بیان ۱۰

 ؟سيطرحه  سي یدکي . کومه  بله معقوله مدعا )=پایله( ۱۱

وال له لیده د د لیک يچي ږي، که کيروښانه  کيد دغو پوښتنو ارزښت تر ډېره په نقادانه لوستنه 

د حیثیت د لیکوال لپاره هم د لارښو  پوښتنيدغه  چيږي کيلوستونکو اړتیاوو ته پام وکړو، لیدل 

 لري .

کر د اصولو له د نقادانه تف کيپه حقیقت  چينقادانه لیکوالۍ د اصولو په اړه، بېلابېلو څېړونکو د 

 کړي دي .  وړانديلیکوالي ده، خپل نظریات  مخي

ې د نقادانه ی کي، په یوه ځانګړي اثر دئستر شخصیت  کيد انتقادي فکر په برخه  چي، 2نوسیچ

له  ېړنيڅنقادانه تفکر د لیکوالۍ او  کي، نوموړي په خپل دې اثر دئلیکوالۍ په اړه بحث کړی 

ادي تفکر انتق چيپه اوسنیو علمي څېړنو او لیکنو  چيمهمو اصولو څخه یاد کړی او ویلي یې دي 

، د خپل اثر یوه  3کمزورتیا له ورایه ښکاري . بارنټ او بډاو لیکنياو  څېړنيد هغې  سيته پام ونه 

 ،دئل دا مهم اص کيپه لیکوالي  چيټینګار کړی  ته ځانګړې کړې . نوموړي 4برخه نقادانه لیکوالۍ

 هم لیکوال او هم د لیکوال مخاطبین مهمو او کلیدي چي سيانتقادي تفکر ته زیاته پاملرنه و  چي

کول   . استوارټ او کیلي د نقادانه لیکوالۍ اصولو ته پامسيټکو ته پام وکړي او کمزوریو ته متوجه 

 لیکوالي یې ډېره ګټوره بللې ده . اړین بللي او د انتقادي تفکر پربنسټ

 د څو کلیدي اصطلاحاتو تشریح . ۲-۱
په مکرر ډول  يک پاڼو په راتلونکوپه  چيبه څو کلیدي اصطلاحات تشریح کړو  کيپه لومړي سر 

استدلال او مغالطې اصطلاحات په لنډ ډول تشریح  ، مدعا،ېمسٌلد  کيراغلي دي . په دې برخه 

  .سي

 مسٌله . ۱-۲-۱

ځواب یې ترلاسه  چياو هڅه کوي  دئ کيڅېړونکی یې د حل په لټه  چيهغه برخه ده  5مسٌله

رو د بحث او خبو ات چي( په تعبیر پوښتنه یا نظري اختلاف ۱۳۹۲کړي؛ د براون او کیلي )براوڼ:

 د مسٌلې په نوم یادېږي . سيلامل 

 . مدعا۲-۲-۱
 ږي .کيد مسٌلې لپاره ورکول  کيپه بهیر  څېړنيد  چي دئهغه ځواب  6مدعا

 . دلیل او استدلال۳-۲-۱

                                                           
2 Nosich, 2002  
3 Barnet and Bedau 
4 Critical thinking 
5 issue 
6 conclusion 

 ایليپله دلیل څخه  چيد مدعا د دفاع لپاره بیانېږي . هغه پروسه  چيدي  برخيدلیل هغه برخه یا 

 )مدعا( ته رسېږي هغې ته استدلال وايي .

 . مغالطه ۴-۲-۱
ی په وخت مدعا لرونک ځينيږي . کيرامنځته  کيد استدلال په پروسه  چيهغه ستونزه ده  7مغالطه

ممکن  وخت بیا يه اړه له غلطۍ سره مخ کوي او ځينپ پایليعمدي ډول خپل مخاطب د استدلال د 

 . نقاد لیکوال/ ویناوال او نقاد لوستونکی/ سيدغه ستونزه سهواٌ  او په غیر عمدي ډول رامنځته 

ل باید په خبه وي . لیکواله دغو رایجو ستونزو څخه با  کياورېدونکی باید د استدلال په پروسو 

 يچله سهوي خطاوو څخه مخنیوی وکړي او لوستونکي باید په دې پوه وي  چيدې پوه وي 

رد  یې هغه ومني او که یې مخيله  چيد لیکوال د مدعا لپاره منصفانه قضاوت وکړي  سيوکولی 

 کړي .

 . له انتقادي تفکر تر انتقادي لیکوالۍ۳-۱
وکړو، که یې  تمرکز باندينقادانه لیکلو  مخيغواړو د انتقادي تفکر د اصولو له  کيپه دې لیکنه 

خنیکونه او ت ځينيد نقادانه لیکلو  چيتر یوې ک چي ،په ساده ژبه بیان کړو په دې برخه هڅه کوو

کله موږ د انتقادي تفکر اصول زده کړل د هغو په مرسته موږ  چيکړو . په دې مانا  مهارتونه زده

نقادانه یا انتقادي ه ل چياستفاده کوو .کله  کيپه نقادانه یا د انتقادي تفکر په اساس لیکوالي ځیني 

ه موږ د نورو د مدعاوو د ارزیابۍ په لټ چي سيو انګېرل  داسي سي یدکيکوو  يتفکر څخه خب 

عریف ي تسو  وړانديیو . البته د انتقادي تفکر یوه موخه همدا ده . خو  د پاول او الډر له خوا د  کي

کارو د زموږ د خپلو اف کي، بلدئد نورو د تفکر دارزولو لپاره نه  یوازي، انتقادي تفکر مخيله 

 داسي هیزموږ فرض يچي دي . که  يانځور، لیک او خب   . زموږ دافکارو بیرونيدئلپاره هم  یارزون

 چيووایو  وسږي او موږ د تفکر پرمهال ژبه کاروو، کولی کيترسره  لاريله  تفکر د ژبي چيوي 

نه دي؛ دې دوه اړخو دئخوا د یوه څیز یا یوې پخوا، او فکر کول له بلېکول له یوې خبيلیکل/ 

  .دئلیکل، د کاغد پرمخ د انتقادي تفکر انځور  مخيپه دې توګه د انتقادي تفکر له 

                                                           
7 fallacy 

الۍ ، د نقادانه فکر پربنسټ لیکو مخي(،  د پاول او الډر د انتقادي تفکر د اصولو له ۲۰۰۲نوسیچ )

کوو له هغې وروسته له دغو عناصرو څخه  خبيدتفکر په عناصر  وړانديبحث کوي .  باندي

 ( .۲۰۰۲دنوسیچ په میتود بحث کوو ) نوسیچ، 

 . د تفکر عناصر۱-۳-۱
فکر کوو ت چياو په هر ډول  يچي نیولي دي . هر  کيپاول او الډر د تفکر لپاره اته عناصر په پام 

  .(Paul and Elder, 2014: 91)وجود لري  کيدغه اته عناصر په 

او  یې توکي، واقعیات مخيله  چي ،موږ د فکر کولو پرمهال، مفاهیم، لیدلوري او نظریې کاروو

  .سوفسیر کولی ئل تتجربې د پوښتنو د ځوابولو لپاره استفاده کړو . په دې سره د ستونزو حل او مسا

د لیدو  يکانځور  لانديبۍ پرمهال باید دغو عناصرو ته پام وکړو دغه اته عناصر په د تفکر د ارزیا

 وړ دي:

  

۱ 

 

 

 

 

 

 

 

 

 (۱۴۰۲ . د تفکر عناصر)اقابابايي او زماني،۱شکل

یح د تړښت یا چاپېریال ))بافت(( اصطلاح تشر کيشکل  یپه پورتن چيتر ټولو لومړی اړتیا ده 

 ,Nosich)(( ږيکيرامنځته  کيتفکر په  چي)) هغه چاپېریال  دئکړو . بافت د تفکر چاپېریال 

موږ د یو لړ ځانګړو خبو یا هم پېښو شاهدان و او دغه  سي دئکيپه توګه  ي . د بېلګ(50 :2022

ت په اړه سوچ وکړو . دغه موارد د تفکر باف يد یوې ځانګړې پېښ چيیا پېښې موږ اړ کړي  خبي

  .دئ

پورتني شکل  چيپه دې باور دي   (The foundation for critical Thinking, 2022 )نوسیج 

ې زموږ  قصد  چي په توګه که  يدي . د بېلګ کيټول عناصر له اوو نورو عناصرو سره په ارتباط  کي

هغه هېواد د اوبو له بحران سره مخ وي . په دې  چيد ژوند د شرایطو ښه کول وي  کيپه الف هېواد 

زموږ موخه د اوبو د ستونزو حل او د اوبو د کمښت  په لاملونو پوهېدل دي . زموږ  قصد په توګه 

 د اوبو کمښت د ژوند شرایط چي دئزموږ مفروض دا  کياغېز کوي . په دې حالت  بانديمفروض 

په دې  يپوښتنزموږ  سي دئکيهم جوړوي .  پوښتنيستونزمنوي . د دې ترڅنګ زموږ قصد، زموږ 

 ډول وي،

 ؟دئ کيو د کمښت لامل په څه د اوب

 د اوبو د کمښت د له منځه وړلو لپاره څه کول پکار دي؟

))  اغېز کوي . له لومړینو مفاهیمو  لکه ))اوبه(( او بانديدغه قصد له مسٌلې سره په مرتبطو مفاهیمو 

خو اغېز دو پورې په ټولو دغو بر کيد نظري چوکاټ تر ټاکل  څېړنيد اوبو کموالی(( نېولې بیا د 

ډېټا  لپاره توکي یا څېړنيیې ډ  مخيتفکر او څېړنه کوو او له  مخيکوي . موږ د خپل قصد له 

 زموږ قصد په غېر مستقیم ډول زموږ په استنباط، استلزام او د تفکر په پایلو  کيراټولوو . په پایله 

وروسته  استنباط کوو او له هغې لاريحل  او پایليیو توکو پر بنسټ سواغېز کوي . ځکه د راټولو 

راوړنې په لیدلوري هم اغېز کوي او د نړۍ او لاسته پایليږي . دغه کيترلاسه  پایليد دغو استلزاماتو 

د ډېرو ستونزو  ديوړاندو کيله ترسره  څېړنيپه توګه د  بېلګيبدلون راولي . د  کيپه اړه زموږ په لید 

د نړۍ  کيلو بسو په دغو لاملونو پوه  یوازيه نه سو څېړنه ترسره  چيپه لاملونو نه پوهېدو؛ خو کله 

  .سوبدل  مخيپه اړه زموږ لید د دغو نویو اطلاعاتو د ترلاسه کولو له 

 يچقصد په استنباط، استلزام او لیدلوري په مستقیم ډول اغېز کوي .  لکه څنګه  چي سوحتی ویلی 

له منځه وړل دي؛ موږ په لومړي  يالي ستونز صد او هدف د اوبو د کمو زموږ ق چيپورته وویل 

 :مخته ځو مخياستدلال له   وړانديد  کيپړاو 

 د ژوند کیفیت ته ارتقا ورکړو . کيباید په الف هېواد 

  .دئ هلته د ژوندکیفیت ټیټ چيکومه سیمه د اوبو له کمښت  سره مخ وی، یقیني ده  يچي که 

  .دئالف هېواد د اوبو له کمښت سره مخ 

 د ژوند د کیفیت د ارتقا لپاره، باید د اوبو د کمښت ستونزه حل کړو . کيپه دې سره په الف هېواد 

یت د ژوند د کیف کيزموږ قصد په الف هېواد  چيلري؛ دا  پایلياستلزامات او  داسيزموږ قصد 

فکر تد ژوند دټيټ کیفیت د لاملونو په اړه  کيپه دغه هېواد  چيږي کيارتقا ده، دا د دې لامل 

 ب شخص د یو لړ اطلاعاتو له چيهم اغېز کوي . که فرض  کړو  بانديوکړو . قصد په لیدلوري 

لکو د خ چي . هغه هوډ کوي دئد ژوند کیفیت ټیټ  کيپه الف هېواد  چيپه دې پوهېږي  مخي

هغه په  سي ئدکياغېز کوي او  بانديد ژوند کیفیت ته ارتقا ورکړي . دغه پروسه د هغه په لیدلوري 

دلورو نورو اشخاصو له لی داسيریت کارپوه او دئد سیاستوال، حقوقپوه، د اوبو د م کيدې برخه 

 کار واخلي . کيڅخه د ژوند د کیفیت د ارتقا په برخه 

ل د هر یو د پي د دغو اتو عناصرو له ډلي چي دئنوسیچ ورته اشاره کوي هغه دا  چيبل مهم ټکی 

په  بېلګي اغېز کوي .  د بانديټکی په اوو نورو عناصرو  ، هغهسيونیول  کيټکي په توګه په پام 

په  بېلګي ه قصد اغېز کوي . د یوې بلياطلاعات زموږ پ چيمو ولیدل  کيتوګه په وروستي مثال 

یوه  ریت د یوه کارپوه یا هم ددئد اوبو د م يچي توګه زموږ لیدلوري زموږ په قصد اغېز کوي . که 

متفاوت  يکپه موږ  کيسیاستوال له لیدلوري دالف هېواد وضعیت ته کتنه وکړو، په دې صورت 

 يکلیدلوري یو څه ځانګړي کړو او څېړنیز چوکاټ هم په پام  سي دئکيږي . کيقصد رامنځته 

 کوي .د یوه ځانګړي لیدلوري ټاکل په نورو عناصر اغېز   کيونیسو .  په ټوله 

 . د نقادانه تفکر معیارونه )عام فکري معیارونه(۲-۳-۱
ېچلو له حل څخه نیولې تر پ ئلوموجود وي، د ورځنیو مسا کيد تفکر عناصر، د تفکر په هر ډول 

ه زموږ د تفکر پروسه د نقادانه تفکر له اصولو سره همغږې ن سي دئکي؛ خو يپور  ئلوفلسفي مسا

د  لاندي( تر عنوان 8د )عام فکري معیارونو 2014:127)- (140وي . له همدې امله پاول او الډر 

( دغه معیارونه د نقادانه ۲۰۲۲: ۱۵۳-۱۵۱نهه معیارونه ټاکلي دي . نوسیچ )  لپاره تفکر د ارزوني

                                                           
8 Universal intellectual standards 

تفکر معیارونه بولي او یو بل معیار ور زیاتوي . په دې توګه باید د الف موضوع په اړه  زموږ تفکر  

رفي طوالی، عمق، پراخوالی، اهمیت، بېوضوح، صحت، دقت، ربط، منطقيدغه معیارونه ولري: 

 او کفایت .

 . وضوح۱-۲-۳-۱
باید واضح وي، زموږ اهداف، مدعا، دلایل، مفروضات،  برخي ږ دتفکر او لیکنو بېلابېليزمو

تونکي زموږ مخاطبین یا لوس چي سيډول بیان  داسياصطلاحات او د تفکر بېلابېل اړخونه باید په 

 سيواضح ډول بیان  داسيزموږ فکر او لیکنه باید په  چيموخه او مقصد درک کړي . په دې مانا 

وي او پرته له ابهامه یې  ظ ږغيهم کيد ټولو لوستونکو او مخاطبینو ترمنځ د مقصود په درک  چي

 ټول درک کړي .

 . صحت۲-۲-۳-۱
 د تفکر اصلي سي دئکيزموږ دتفکر هره برخه باید سمه وي .  چيله صحت څخه موخه دا ده 

 سي دئکي . (Paul and Elder, 2014: 131)موخه  په پوره ډول واضح وي؛ اما کره  او سمه نه وي 

دفه او ه پایليموږ تر  چيزموږ استدلال له منطقي پلوه معتب او پياوړی وي، خو هغه مقدمات 

و په لعتبو او لومړی لاس منابعو ته پام، د ډېټا او توکو په راټولو رسوي د ناسمې ډېټا له امله وي . م

اصولو او قواعدو ته پام او د استدلال داصولو په پام  کيپه برخه  يځانګړي ډول د نمونه اخیستن

 ي .ډېر د ارزښت وړ د کيوالي په صحت او کره لیکنيزموږ د تفکر او  چينیول هغه څه دي  کي

 . دقت۳-۲-۳-۱
موږ خپله موخه په  چينه وي؛ په دې مانا  يږ ګزارې واضح او سمې وي، خو دقیقزمو سي دئکي

هېڅ ډول ابهام نه وي  کياو په دې برخه  سيټول زموږ په موخه پوه  چي ،ډول بیان کړو داسي

یقه ( وي؛ خو دقمخيزموږ  موضوع هم ریښتینې) د واقعیتونو له  يچي موجود، د دې ترڅنګ که 

د  د اوبو کيمو په الف هېواد  وړانديله دې  چي مخيپه توګه د هغه مثال له  بېلګينه وي . د 

کله هم دې ته د ورته نمونې په ډول یو څه بیان کړو: )) په  سي دئکيکړ،  وړانديکمښت په اړه 

موضوع  څخه زموږ موخه ټولو ته د درک وړ  يد ځکمې ښوېدنه زیاته ده(( له دغ کيالف هېواد 

د هغه بای کي(( په معنا پوه نه وي؛  په دې صورت ښوېدني کيد )) ځم ينيځ سي دئکيده، خو 

زموږ موضوع  په ظاهري ډول سمه ده . د دې باوجود، زموږ موضوع  مخياهدو له و شواضح کړو . د 

ق ډول مواردو کمیت په دقی داسيې خبه  دقیقه نه ده . د دقت د زیاتوالي لپاره باید د سو  وړاندياو 

قت په په دومره کچه ځمکه ناسته ده . د د کيپه توګه د الف هېواد په ب دښتو  بېلګيبیان کړو؛ د 



نظام ليیانتقادي تفکر او د افغانستان تحص  

 

Helmand University 
Volume:    2             Issue    :    1      Year:    1404 

 

138 

افراد  ځيني سي دئکيزیاتوالي سره د موضوع د صدق او کذب په اړه اختلافات هم له منځه ځي . 

ډېره  يکښوېدنه  په زیاته اندازه نده بل کيځم کيپه الف هېواد  چيووايي  کيزموږ د مدعا په نقد 

 زموږ د کمیت دقیق بیان، زموږ د مدعا د سموالي ښکارندويي کوي . کي . په دې حالت کمه ده

 . تړاو۴-۲-۳-۱

په  ګيبېللري . د  زموږ موضوع  واضح، سمه او دقیقه وي، خو له موضوع سره  تړاو ونه سي دئکي

، په وروسته شاعرانو وي د هغه څخه پرخوشحال بابا د شعر اغېز زموږ موضوع د  سي دئتوګه، کی

باید زموږ ټول استدلال په مسقیم او غیر مستقیم ډول له همدې موضوع سره په تړاو  کيدې صورت 

د خوشحال  يکووایو، د ښوونځي په اوسنیو کتابونو  چيکولی  سوه بیا ن کيوي . په دې صورت  کي

وي  يکی . ټول دلایل او توکي باید له اصلي موضوع سره په اړیکه سو  دئبابا اثارو ته ډېر پام نه 

رل ډېر ل پوښتنيد لومړنۍ فرضیې یا  کيمواردو  داسياو دا اړیکه هم باید په واضح ډول وي . په 

 موږ باید کومه ډيټا راټوله کړو . د لومړنۍ فرضيې چي ،ږيکيګټور دي . لومړنۍ فرضه د دې لامل 

ا زموږ سره اړخ لګوي او کومه ډېټ څېړنيکومه ډېټا زموږ له  چيږي کيګه کولو سره په دا وړانديله 

ولرو )) له  یوه فرضیه داسيې موږ چي په توګه که  بېلګينه ده . د  کيسره په ارتباط  څېړنيله 

ي دي((، په دې صورت سو خوشحال وروسته شاعران د خوشحال د شعر له سبک څخه اغېزمن 

ال بابا د اشعارو او له هغه را وروسته شاعرانو د شعرونو له مطالعې ډیتا د خوشح چيموږ پوهېږو  کي

 کتابونو . ږي نه د اوسنیو ښوونځیو له درسيکيڅخه ترلاسه 

 والی. منطقي۵-۲-۳-۱

 يیز د یوې څېړن يچي  . که دئوالی د هر فکري محصول یوه تر ټولو مهمه ځانګړنه د هغه منطقي

په  څېړني د چيمدعا  کولی له خپلي سيه مقالې لیکوال د منطقي استدلال په اصولو پوه نه وي، ن

ټ مقالې، مونوګراف، تېزس، ډيزرتېشن( بنس ي . د ټولو څېړنیزو اثارو ) څېړنیز اړه ده دفاع وکړي

د ځانګړو  چي ،مدعا طرحه ده ينو  ږي، دکيد څېړونکو نوښت بلل  چي . هغه څه دئاستدلال 

د  ولي چي ، وغواړي په دې څېړنه وکړي ییو څېړونک يچي کوي . که  وړانديو په اړه یې دئدئپ

یوې فرضيې  ږي، لومړی باید دکيد مهمو ادبي اثارو لوستو ته ډېر پام نه  کيافغانستان په ښوونځیو 

پيژندو و له يپایلد فرضیې استلزامات او  يملونه بیان کړي، له هغې وروسته دد هغه لا  کيپه قالب 

 ړانديووروسته بیان کړي ) منطقي پروسه(، له هغې وروسته د دغو استلزامات او پایلو لپاره دلایل 

پوهېږي  چيکوي، سره له دې  وړانديستونزو د لامل په اړه خپله مدعا  ستهد  کيکوي او په پایله 

 ئدهغه میتود د فرضي استدلال په نوم یادېږي،  چيې . دغه پروسه سو د هغه مدعا نه ده اثباب 

لو پوه نه څېړونکی داستدلال په اصو  يچي ږي . که کيترې کار اخیستل  کيپه عليي استنباط  چي

ید لیکوال/ کولی . په دې ترتیب با سيد سم او ناسم استدلال ترمنځ توپي نه  کيوي په دې صورت 

او همدا  رخيب يمختلف څېړنيکولی د  سيو  چيویناوال او منتقد د استدلال له اصولو سره بلد وي 

 و ارزوي . مخيډول هر فکري محصول د همدې اصولو له 

 . ژورتیا۶-۲-۳-۱

ژوروالی ، په دې  څېړنيد تفکر/   کيژورتیا د نقادانه تفکر یوه بله ځانګړنه ده . په دې چوکاټ 

ي . د د مسٌلې پېچلو برخو ته پام وکړ  چي دئی سو متفکر/ څېړونکی په دې بریالی  چي دئمعنا 

فرض  ،سو وړاندي کيد اوبو دکمښت په اړه له دې مخ چي مخيپه توګه، د هغه مثال له  بېلګي

ته  . له هغې وروسدئالف هېواد د اوبو له جدي کمښت سره مخ  چي سویو شخص متوجه  چيکړئ 

یې   مخيه ل چيبنرونه نصب کړي  داسي کيپه ښار  چيز کوي دئد حل لپاره وړان يد دغې ستونز 

غ دې خلکو ته تبلی لاريکموالی راولي او همدا راز د ټلویزیون له  کيف خلک د اوبو په مص 

ول د اوبو د ډ چي دئز له دې امله دئجويي وکړي . دغه وړانصرفه کيد اوبو په مصف  چي سيو 

د اوبو  يچد اوبو کورنی مصف مشاهده کړی او تصور یې کړی  یوازيډول مصفونو له جملې یې 

دغې مسٌلې ته یې لږ ژور فکر کړی وی،  يچي ، که دئد کمښت لامل همدا کورني مصارفات 

  .دئد اوبو کموالی  کيیا هم  په ټوله   کيپه برخه  ڼياصلي ستونزه د کره چيپوهېده 

 . پراخوالی۷-۲-۳-۱

پراخوالی د انتقادي تفکر یوه بله ځانګړنه ده . د یوې موضوع په پراخه توګه څېړل، د هغې موضوع 

موضوع  يي چد ژور تفکر ترڅنګ، که  کيپه یوه موضوع  چيږي . په دې مانا کيد ښه پيژندو لامل 

نه پاتې  يکږي او هېڅ ابهام په کي، یوه موضوع په هراړخیزه توګه پيژندل سيپه پراخ ډول وڅېړل 

څېړو، په  يمخد ادبي علومو له  یوازيد خوشحال بابا  سبک  يچي په توګه که  بېلګي .  د يږکي

ې، و سدومره استعاره او دومره تشبیه کارول  کيد خوشحال بابا په غزل  چيوایو  کيدې صورت 

د  چينا اله اړخ سره ترکیب کوو، په دې م ياو لاسته راوړنې د ټولنپوهن پایليخپلې دغه  چيکله 

خوشحال  د چيږو کيمتوجه  کيڅېړو، په دې صورت  مخيله  يخوشحال بابا سبک د ټولنپوهن

 کيانګو بیناالرشتوي څ چي دئ . پراخوالی هغه څه دئبابا ادبي سبک له ټولنیزو لاملونو اغېزمن 

موضوع  د یوې له یوه لیدلوري چي دي، یو . ډېری پوهان په دې اند کيیې د ترلاسه کولو په لټه 

لو ېیوه موضوع د بېلاب چياو اطلاعات په لاس ورکوي؛ خو کله  ځانګړني يڅېړل هغوی ته محدود

دې پراخ ئدد هغې موضوع او پ سيترکیب  کياو مختلف لیدلوري په  سيلیدلورو له اړخه وڅېړل 

 شناخت ته رسېږو .

 ارزښت او اهمیت ۸-۲-۳-۱
ه مهمه ځانګړنه ده . له اهمیت او ارزښت څخه موخه داده ارزښت او اهمیت بل کيد تفکر په ارزونه 

، قوي طرح کوو چيراټولو، هغه مفاهیم  چياو مسلې ته په کتو، څومره توکي او ډېټا  موخي چي

 دئيکپه توګه  بېلګيزموږ موضوع لا روښانه کوي د اهمیت وړ دي . د  چياستدلال او هغه موارد 

ي توکي په یو ډول زموږ له مسلې سره تړاو ولري؛ دلته مهمه دا ده سو زموږ له خوا ټول راټول  سي

ي توکي زموږ د مسٌلې د حل لپاره د اهمیت او ارزښت وړ دي او کنه . د دې سو ټول را ټول  چي

 یېړونکیو څ يچي کوو، که  وړانديډول  داسيیو مثال په  سيموضوع لږ نوره هم روښانه  چيلپاره 

 يکد انتقادي تفکر په ارزښت څېړنه کوي، په دې صورت  کياب په پوهنتوني نص چي ،وغواړي

رانو نه پوهاوی له موضوع سره یو ډول دئله انتقادي تفکر څخه د پوهنتون د ځینو لومړی درجه م

تړاو لري، خو د درسي کتابونو وضعیت، د استادانو وړتیا او د پوهنتون د وضعیت په پرتله په کمه 

  .کچه د ارزښت او اهمیت وړ دي

 توبپرېبې ۹-۲-۳-۱
 دئتوب په دې مانا پرېبې کيتوب د انتقادي تفکر بله مهمه ځانګړنه ده . په انتقادي تفکر پرېبې

څ ډول عاطفي او هې سيپلوي ون کيپه څېړنه او لیکوالۍ، په ځانګړي توګه د څېړنو په پایلو   چي

هر څه وویل نظر یې د احترام وړ  چيهرچا  چياو اعتقادي اړخ په پایلو اغېز ونکړي . موخه دا ده 

د یوې علمي موضوع په اړه د څو اړخونو ترمنځ د نظر اختلاف وي، په دې صورت  يچي  . که دئ

، هېڅ ډول عاطفي چلند سيپرې ډول یې په اړه نظر څرګند او په بې سيباید د اړخونو پلوي ون کي

موضوع په ډېر علمي ډول  چيتوب ممکن د دې لامل پرې . زموږ بېسيونه نیول  کيباید په پام 

ه کوو موږ له خوشحال بابا په را وروسته شاعرانو څېړن يچي ته ورسېږي . بله بېلګه، که  پایليیوې 

ایا خوشحال بابا له خپل عص په راوروسته شاعرانو اغیز کړی او کنه، په  چيلټو  کياو دا ټکی په 

په هېڅ ډول  کيکومه لېوالتیا لرو په دې موضوع  چيبا سره باید موږ له خوشحال با کيدې صورت 

جې ته ورسوو ډول نتی داسيپه  هټاکلې باید هغ وړانديله  چيونه نیسو . کومه فرضیه مو  کيپه نظر 

ه خوشحال بابا په را وروست چيهېڅ ډول پلوي نه وي . موږ ته باید دا مهمه نه وي  کيپه هغې   چي

 شاعرانو اغېز کړی او کنه .

 کفایت ۱۰-۲-۳-۱
نوسیچ د انتقادي تفکر په معیارونو ور زیات  چي دئوالی او بشپړوالی( هغه معیار کفایت) پوره

 ونیسو او کيموږ د یوې موضوع ټول اړخونو په پام  چي . له کفایت څخه موخه دا ده دئکړی 

سبک   و او د هغه د . که بیا هم د خوشحال بابا په اړه یو مثال ورکړ سيهېڅ یو مهم اړخ باید پاتې ن

کي د کوم شاعر یوه سب يچي که  کيلټو په دې صورت  کياغېزو له هغه په را وروسته شاعرانو 

 مخيه باید موږ د خپلې لیوالتیا ل کيځانګړنه له نورو پخوانیو شاعرانو متاثره وي، په دې صورت 

 کي په څېړنه يچي حقیقت وي . که  چيهغه خوشحال بابا پورې ونه تړو او هماغه څه ووایو کوم 

پړلي ټول اړخونه نه وي را س څېړنيڅېړنه به نیمګړې وي، ځکه موږ به د  سيته پام ونه ن کيدې ټ

 او د کفایت معیار به مو نه وي رعایت کړی .

 انتقادي تفکر او د لوړو زده کړو نصاب ۴-۱

ني ږي، خو د افغانستان د تحصیلي نظام په اوسکيګڼل  بسنټ ي ښوونيانتقادي تفکر د معاصر 

صمیم ، او منطقي تانتقادي تفکر د ژور تحلیل، ارزونيې ده . سو ورته کمه پاملرنه  کيجوړښت 

ي، شک له تقلید پرته د معلوماتو تحلیل وکړ  چي .انتقادي تفکر زده کړیالان هڅوي دئنیولو بهیر 

پر   يکړ هان تحصیلي نصاب تر ډېره د زدفغانستراپورته کړي او خپل نظر ولري .د ا پوښتنيوکړي، 

 تمرکز یې د شاګرد پر حفظ چيمعمولاً معلوماتي دي،  ي . د مضمونونو منځپانګدئاصولو ولاړ 

  .دئ، نه تفکر او تحلیل  دئ

شتوالی هن یسي طریقه، د معیاري ارزوني، تقلیدي تدرروزنيمسلکي  يد استادانو لپاره  محدود

وسمهال د افغانستان د لوړو زده کړو مرکزونه ورسره مخ دي . د افغانستان په ا چي ،دي يهغه ستونز 

 لري . يګټ يعملي کول ډېر  برخياو هم د دې  ستهانتقادي تفکر ته هم اړتیا  کيتحصیلي نظام 

معلومات په چټکۍ بدلېږي، انتقادي تفکر د ژوند، کار، او مدني مشارکت  چي کيپه معاصره نړۍ 

 : چي . دا مهارت زده کړیالانو ته دا وړتیا ورکوي دئلپاره حیاتي 

  (Facione, 2011)د اطلاعاتو له منځه دقیق معلومات وپیژني

 شک وکړي . وړانديد افراطیت او ناسمو نظرونو پر 

 خپل فکر جوړ او دفاع یې وکړي .

 تحلیل او حل کړي . يستونز  يټولنیز 

رامنځته  يستونز  لاندي سيانتقادي تفکر ته پام ونه  کيد افغانستان په تحصیلي نصاب  يچي که 

   .سيکولی 

 د خلاقیت او نوښت کمښت

 ذهني چمتوالی ناسمو معلوماتو لپارهد 

 د بې بنسټه معلوماتو منل 

 د ټولنیزو بحثونو نشتون

هم یادونه کوي، د افغانستان تحصیلي نظام ( UNESCO, 2021) 9د یونسکو راپور چيلکه څرنګه 

 ه کښيپ، زغم، او ټولنیز مشارکت مفکورې د سولي چي، دئد تفکر پر ځای د نقل پر اساس ولاړ 

 ږي:کي يسپارښتن ه یو شمېروري دي . د دغو ستونزو د حل لپار کمز 

 الف. د نصاب اصلاح:

 کړي . يرا وړلاړ  پوښتني زیاتي چيمحتوا زیاتول  داسيمحوره او او  . تحلیل۱

 زیاتول . برخي . د متن تر څنګ، د فکري ځواک د روزولو ۲

  . د متضادو نظرونو معرفي .۳

 ب . داستادانو روزنه:

  . د انتقادي تفکر تدریس لپاره روزل۱

  .د "سقراطي طریقه" عملي تمرینونه۲

  . د خلاقو تدریسي میتودونو ترویج۳

 ج . د تدریسي سیستم اصلاح:

 نو، لیکنو، او بحثونو ارزونه .د پرانیستو پوښت۱

 پرځای د تحلیل ارزونه ذهن د ارزوني یوازي .د ۲

لرونکي،  د یوه ثبات کيتعلیمي مهارت نه، بل یوازيانتقادي تفکر د افغان زده کړیالانو  لپاره 

تدریس  دانو روزنه، او ديیز، او مدرن افغانستان لپاره اساسي اړتیا ده . د نصاب اصلاح، د استاسوله

 دا مهارتونه وروزي . سيکولی  لاري ينو  ارزونياو 

                                                           
9 UNESCO۲۰۲۱  

ولو لومړی ، تر ټمخيیو څېړنو له سود علم د پرمختګ د لاملونو په اړه د ترسره  کيپه هېواد او بهر 

 . د سيښوونیزو او د لوړو زده کړو نصاب نوی او د اوسني عص له غوښتنو سره برابر  چياړتیا ده 

ته کوي او مرس کيد انتقادي تفکر زیاتوالی د علم په پرمختګ  کيدې ترڅنګ زموږ په نصاب 

مخکښ  کيعلمي موضوعاتو  وپه راتلونک چي وتوانیږي ، تر څوډول روزي داسيزده کړیالان په 

 وي .

 پایله
ني اوس چيد علمي مرکزونو مسوولین، په ځانګړي توګه لوړو زده کړو وزارت غواړي  يچي که 

 ه خپليوي او همدا راز علمي مرکزونلپاره ګټور شخصیتونه  يد ټولن کيکړیالان په راتلونکي زده

 روزنيیس، د انتقادي تفکر تدر کيپه لیسانس دوره  چيدندې په بریالي ډول ترسره کړي، اړتیا ده 

 چي سيمیتودونو پلي  داسي  کيپه علمي ادارو  چياو ودې ته ډېر پام وکړي . همدا ډول اړتیا ده 

کړه د یو وکړي، ځکه زده يکړ زده مخيد یو فکري روش له  سيکړیالان وکولی یې زده مخيله 

کړیالان د اطلاعاتو او معلوماتو د زده چيږي .اړتیا ده کيپه سمه توګه ترسره  لاريفکري بهیر له 

 دي . مهم کيد دوی په ورځني ژوند  چيذخیرې پرځای، له هغو مسائلو سره،  سرو کار ولري کوم 

په  چي دئنی ګام لومړ  کيپه برخه  پېژندنيد انتقادي تفکر د معرفي او  کيپښتو ژبه دغه مقاله په 

د انتقادي تفکر اساسي او اصلي مفاهیم، همدا راز د انتقادي تفکر ارزښت او اهمیت په  کيهغه 

ولګیو ي موارد په درسي ټسو یاد  کيد مقالې په متن  چيي دي . د دې لپاره سو تفصیلي ډول بیان 

د  کيکړه، څېړنه، تدریس او په ټوله ، په زدهسيونیول  کيپه پام  کياو ټولو علمي مرکزونو 

لپاره اړتیا  او پرمختګ يرول ولوبوي . د انتقادي تفکر د ودبه ډېر مهم  کيتحصیلي نظام په بریا 

 کيپه پام  دي تفکر ټول اصولد انتقا کيټول علمي مرکزونه په خپلو تدریسي پروګرامونو  چيده 

 ونیسي . 

کړیالانو د زده چي، ږيکيستر ارزښت ګڼل  کينړۍ په تحصیلي بنسټونو  يانتقادي تفکر د معاصر 

د  يک، د پوښتنو کولو مهارتونه  او تحلیلي ځواک پیاوړی کوي . خو په افغانستان يذهني وړتیاو 

ي توګه لري، نه پر تفکر او بیا په ځانګړ  تعلیمي نظام جوړښت تر ډېره د معلوماتو په لېږد تمرکز

 انتقادي تفکر .   

ر تراوسه انتقادي تفک ولي چيکوي  وړانديمقاله په انتقادي او مقایسوي ډول د هغو عواملو تحلیل 

د  يچ، دا مقاله استدلال کوي کينیولی .په پای  دئځای نه  کيد افغانستان په تحصیلي نظام 

حول، د د مدني ت يد ټولن کيکوونکو پوهه ژوره کوي، بلد زده یوازيانتقادي تفکر معرفي نه 

نستان د ږي . د افغاکيلپاره هم بنسټیز شرط ګڼل  يد اخلاقو، او د معقولیت د ود نیونيیمتصم

  .ئدراتلونکي تحصیلي پرمختګ لپاره، د انتقادي تفکر بنسټیزول یو حیاتي ګام 

Abstract 

In Pashto writing and research, little attention has been paid to critical 

thinking. There is a need to consider this concept within Pashto 

literature, research, and, more broadly, in Afghanistan’s educational 

and academic institutions. This gap in the Pashto language has 

motivated the writing of this article under the mentioned title. The 

article explains the concept of critical thinking and provides Pashto-

based examples. The research method is bibliographic, and efforts have 

been made to examine the necessity of critical thinking within 

Afghanistan’s educational system. The aim of this study is to introduce 

critical thinking in Pashto writing on the one hand, and to draw attention 

to the importance of this concept in the educational system on the other. 

The findings indicate that there is a serious need to foster critical 

thinking within Afghanistan’s educational system. It is recommended 

that, at the undergraduate level, at least two credits of critical thinking 

be taught so that students can evaluate the quality of their own and 

others’ reasoning rationally and accurately, identify strengths and 

weaknesses in arguments, and work on improving weaker areas while 

strengthening solid points. 

Keywords: Thinking, Critical Thinking, Educational System, Pashto 

Writing.

